
�



�



�

Principais protagonistas:  

• XISCO FEIJOO presentará na Casa de Rosalía ‘Peixe’, o seu primeiro disco, que está preñado da esencia máis 
fonda da música tradicional, vista dende unha mirada contemporánea e interpretada dende a modernidade e 
dende a visión dun século XXI dominado polas novas tecnoloxías pero onde se respectan e valoran con 
emocionante orgullo as orixes e tradicións máis puras e ancestrais. 


• ALDAOLADO son Lucía Aldao e María Lado desde 2005. Poesía escénica. Música. Humor. Mazamos guai. 
Guión. Dramaturxia. Realizan unha mestura de poesía con humor e música de carácter transgresor, nun exercicio 
de comunicación directa co espectador.


• ANTÓN REIXA, protagonista fundamental nas últimas décadas da cultura galega, presenta “Concerto 
Desconcerto”, unha selección dos seus textos desde sempre con certas partes de “poesía expandida” de 
verbalización dalgunhas peformances e unha parte final de parodia das “frases feitas” da linguaxe común.


• XURXO SOUTO, músico, escritor, contador… desta volta virá contarnos e cantarnos “Cantos das mulleres do 
mar: a Cantiga da Conserva”. 

• CÉ ORQUESTRA PANTASMA, baixo cuxa marca se agocha o vigués César Freiria, é un músico autodicacta 
e apaixoado dos instrumentos musicais que desde 2008 leva percorrendo o máis variado do panorama festeiro 
galego e portugués levando ás costas a súa proposta: Cé orquestra pantasma, un proxecto musical, unipersoal e 
versátil, grazas ao seu amplo e variado repertorio, no que se conxuga á perfección toda unha vida musical. 


• OLGA NOVO, Premio Nacional e autora fundamental das nosas letras, conversará coa xornalista Belén López 
sobre a súa última obra, ‘Feliz idade’. Todo un luxo, dado que non se prodiga moito en actos públicos. 


• MONCHA FUENTES, profesora, tradutora e escritora tardía, presentará aquí a súa última obra ‘O tradutor de 
sombras’, que acadou a bendición da crítica, en conversa con Belén López. 


• TEATRO AIRIÑOS quere celebrar na Casa de Rosalía os seus 90 anos de historia como o máis antigo e 
importante grupo de teatro amador de Galicia. Con presentación do libro conmemorativo e unha pequena 
representación. 


• SUSO ALONSO é un pianista de longa traxectoria nos palcos e tamén no teatro, case sempre coa compañía 
Chévere. Tocará ao longo de todo o día o Piano de Rosalía: tanto temas da época (segunda metade do XIX) como 
temas rosalianos e outros. Contará con colaboracións de diferentes artistas. 


 


